
Ayiti 
 
Nan ane 2014, Ayiti te fè ti pwogrè nan efò pou elimine fòm travay timoun ki pi move yo. Gouvènman an 
te adopte Lwa Kont Trafik Moun lan, ki fè tout kalite trafik moun vin ilegal epi ki gen ladan li dispozisyon 
pou anpeche trafik timoun ak lòt kalite fòm travay timoun ki pi move yo.  Lwa sa a kreye tou yon Komite 
Nasyonal  Lit Kont Trafik Moun, ki prevwa pwoteksyon legal ak asistans sosyal pou viktim trafik moun yo.  
Gouvènman an kreye tou yon Gwoup Travay pou Pwoteksyon Timoun, ki la pou kowòdone efò kap fèt 
pou pwoteje timoun yo, espesyalman timoun kap travay kòm testavèk yo.   An plis de sa, Ayiti ratifye 
Pwotokòl Fakiltatif Nasyonzini sou Lavant Timoun, Pwostitisyon Timoun ak Pònografi Timoun (UN CRC), 
epi Itlizasyon Timoun nan Konfli Ame.  Sepandan, timoun ann Ayiti patisipe nan travay timoun, sa ki gen 
ladan l travay domestik ak agrikilti.   Ayiti manke yon lwa klè e fasilman aplikab ki presize ki laj minimòm 
yon moun dwe genyen pou l fè travay domestik.  Limit resous ki sèvi pou aplike sistematikman lwa sou 
travay timoun yo nui efò gouvènman an ap fè pou l pwoteje timoun kont pi move fòm travay timoun.  
Pwogram sosyal ki la pou lite kont travay timoun pat ase non plis pou abòde  pwoblèm sa a nan tout 
dimansyon li.   
 
Selon sa rapò yo di, gen pwopozisyon ki fèt sou aksyon yo idantifye pou fè avanse efò pou elimine travay 
timoun ann Ayiti –pami yo genyen aksyon kont pi move fòm travay timoun yo.   
 
Zòn Aksyon sigjere  Ane kote Pwopozisyon 

yo te fèt  

Kad Legal  Klarifye laj minimòm pou travay domestik epi vini ak sanskyon 
sevè pou moun ki anplwaye timoun ki gen mwens pase laj 
minimòm nan.   

2009 - 2014 

Veye pou Kòd travay la aplike nan ka timoun kap travay nan 
tout sektè ak nan travay ki fèt san kontra.  Ann atandan mezi 
sa yo etabli, ajoute yon definisyon pou "antrepriz komèsyal" 
nan atik 335 Kòd travay la.    

2014 

Kreye sanksyon sevè pou moun ki vyole Kòd Travay la lè yo 
anplwaye timoun.   

2009  - 2014 

Veye pou lwa an entèdi nan tout sektè travay ak aktivite ki gen 
danje ladan yo, san bliye sektè agrikòl la.  

2009 - 2014 

Veye pou Lwa 2003 sou Entèdiksyon Eliminasyon tout Kalite 
Abi, Vyolans, Move Tretman oubyen Tretman Inimen Kont 
Timoun, gen ladan l sanksyon sivil ak penal sevè pou tout 
vyolasyon Lwa sa a. 

2011 - 2014 

Veye pou entèdiksyon ki gen nan Kòd Penal la kont koripsyon 
minè gen pami yo yon entèdiksyon kont pònografi timoun.    

2009 - 2014 

Elabore sanksyon penal sevè kont itilizasyon timoun nan 
aktivite ilegal.   

2011 - 2014 

Aplikasyon 

Kolekte epi mete a la dispozisyon piblik la enfòmasyon sou 
enspeksyon travay MAST fè tou patikilyèman; kantite, kategori 
plis nivo kalite travay ak enspeksyon ki fèt pou pwoteje 
anplwaye yo; kantite timoun kap travay enspeksyon sa yo 
revele; kantite vyolasyon lwa sou travay timoun yo idantifye 
epi kontravansyon ak sanksyon yo aplike pandan enspeksyon 
sa yo; kantite ka ki gen rapò avèk travay timoun yo transfere 
bay otorite lajistis yo; epi ki kantite nan ka sa yo ki te debouche 
sou sanksyon kòm rezilta.  

2013 - 2014 

Akselere tretman ka vyolasyon lwa sou travay timoun nan 
tribinal travay yo.    

2013 - 2014 

Veye pou, lè enspeksyon travay yo montre gen timoun ki 
angaje nan travay timoun, timoun sa yo resevwa sèvis sosyal ki 
apwopriye.  

2013 - 2014 

Pou ranfòse IBESR, kòmanse fè enspeksyon pa woutin oubyen 
enspeksyon ki sible pwoteksyon timoun yo, olye enspeksyon ki 
baze sèlman sou plent otorite yo resevwa.    

2013 - 2014  

Prevwa fòmasyon ak resous ki sifizan pou ogmante kapasite 
MAST, IBESR, BPM ki nan PNH la ak kapasite otorite lajistis yo 
pou yo ka aplike avèk efikasite lwa sou travay timoun yo.   

2013 - 2014 

Kolekte epi mete a la dispozisyon piblik la enfòmasyon sou 
kantite ankèt sou zak kriminèl, kondanasyon epi santans pou 
krim ki gen rapò avèk pi move fòm travay timoun.   

2009 - 2014 

 Ogmante kantite liy telefòn dijans BPM avèk IBESR ap opere 
pou fasilite rapò sou ka eksplwatasyon timoun nan zòn ki 
andeyò Pòtoprens yo –pami yo gen zòn riral yo; klase plent yo 
selon kantite timoun ki angaje nan travay timoun. 

2013 - 2014 

Kowòdinasyon Veye pou se Prezidan an ki nonmen reprezantan divès ministè 
ki patisipe nan Komite Nasyonal Lit Kont Trafik Moun nan, epi 
klarifye kijan Komite a pral bay viktim trafik moun yo sèvis 
reyabilitasyon.  

2014 

Politik gouvènman 
an 

Ajoute nan politik ki egziste deja sou edikasyon ak pwoteksyon 
timoun kèk strateji pou elimine epi evite travay timoun.  

2009 - 2014 

Pwogram sosyal Veye pou anrejistre nesans tout timoun lè yo fèt dekwa pou yo 
tout ka gen aksè avèk edikasyon gratis epi konsakre yon pi gwo 
bidjè ak plis resous pou edikasyon, san bliye lajan ak resous ki 
nesesè pou bati plis lekòl, sibvansyone oubyen peye frè eskolè 
yo, epi ofri estaj fòmasyon pou pwofesè lekòl yo, avèk yon 
konsantrasyon sou debouche pou edikasyon nan zòn riral yo, 
kote timoun gen plis risk pou yo viktim trafik ak travay 
domestik.    

2009 - 2014 

Elaji baz done nasyonal sou pwoteksyon timoun lan; pami 
mwayen pou fè sa, gen idantifikasyon timoun lari ki deplase yo 
ak timoun ki restavèk yo.   

2010 - 2014 

 Fè evalyasyon enpakt pwogram pwoteksyon sosyal ki deja 
anplas yo kapab genyen sou travay timoun yo.  

2010 - 2014 

 Elaji kad pwogram sosyal ki egziste deja yo pou yo kouvri 
pwoblèm travay timoun lan nan tout dimansyon li, sitou lè sa 
gen rapò avèk travay domestik.   

2010 - 2014 

 


